NADÂL TAL BOSC INCANTESEM ÂT

Presentadôr : Binvignus!!!

Ancje chist an si sin divertîs, ma ancje une vore impegnâs, a preparâ ce che o stais par viodi. A proposit di impegn, se o sintarês cualchi stupidagjne, no je di sigûr colpe nestre... e je colpe dis mestris di scuele!!!!

Chist Nadâl al è propit speci âl, di fat o sin in tun bosc...ma al è un puest une vore particolâr, plen di creaturinis pevarinis...che voaltris , che o sês ADULTI RESPONSABILI no viodês plui...tu puedis crodi se ju sintîs cjacarâ !!! 

Mari Nature  e à apene scuviârt che tal bosc al sta par rivâ un VIP. 

Ma il bosc al è un pandemoni e, par da bon, e coventarês che ducj e judassin a netâ e a meti a puest par falu tornâ a sei un puest biel, ancje par un VIP.

O viodarês che a cjacarâ e son ducj bogns...ma a lavorâ...Jesus!!!

I nestris amîs dal bosc si spiticaran no pôc, ma no vuei ruvinâus le sorprese.

Us auguri une buine vision.

Al passe il cartel cun scrit  VIERTE

E jentre Mari Nature,  si cjale atôr sconsolade e  va a sentâsi sul tron, disperade…

..e jentrin cuatri paveutis un tic timidis e cu le code di paie...

Pavee 1: Ce muse di scjapin che tu âs Madre Natura! No tu covarâs migo le influence??? Che gnove, che mi granfi un mardar...no mi ven su ce che si clame.

Pavee 2:…la OVINE, la BOVINE o la  TOPINE?  A1N1H1F1G1 …

Pavee 3: ……Orpo ma stino zuiant a battaglia navale??? ( e rît e si ten le panse)

Pavee 4: Ma no! O fevelin di influence... si clame PORCINE…Di fat o vin ducj i foncs in casse malatie… no podin nancje fâsi un risot!

MADRE NATURA   Manomono!! Ce, porcine o topine! Mi sint TAPINE!  Ce aio di metimi a fâ?? In chest bosc al è dut un disordin. E voaltris, benedetis, no moves une fuee  par judami…

E jentrin planc planc un sbilf e une rosute

Pavee 1 : ce isal che ti tormente? Ce ti avilis? Ce ti roseial?

Pavee 2 (cui ocjai) : Culì al è dut  al so puest….Cjale chi ce pulisie, ce profump di net, là saressjal dut chel delirio? 

Rosute: I morârs e àn dutis lis fueis… Lis rosis e son sflandorosis…It’s sunny ...Il cil al è viart.. ..Gnomi e cognomi…Oro!!!

Sbilf:  I mussons no son!!..ma par resons stagjonai. Ma mi pâr che nissun si è ancjemo lamentât...forsit e je cualchi mantide ancjemo atôr pes classis, ma pal rest, mi pâr cal sedi dut a puest! 

Pavee 3:  L’aiar cuiet, dome ogni tant un zefiret ven svintulant rosis e flors di mil colors!!!Ah, ce ben!!
Pavee 4: O vin un problemut al repart maternitât, I cavalîrs no àn voe di nassi, ma al è dut sot control! A proposit, i fruts de scuele e àn cjapât un zupett??, ma nus mande a dì che al sta ben, cjaldut e ben passût.

E jentrin doi sbilf savios vistûs di detectiv, cun tant di lent di ingrandiment e si metin a cjalâ un grun di scovacis 

Sbilf savio 1.: Eheh chi…..nol è propite tant a puest….. Jo che o soi stat a vore al estero, o sai che chis culì  (chestis) e son...Scovacis!!

INSIEME Paveis e sbilfs: Scovacis???!!

Sbilf 2: Ma ce utu che al sedi par dos scovacis!!! Il progress al è rivat tal nestri bosc, o vin di finile di rimpinasi su pai spiei...Al è rivât il moment di scomençâ cu le...RACCOLTA DIFFERENZIATA!

Flor  2 : Puedio fa une domande? Ma ce ise le raccolta differenziata?

Pavee 1: Te me vite o ai già sintût cjacarâ di ecologjie…Ma ce robe ise  l’estero??

Rosute  1: Tu sês propite di paîs, setu stade dome tal curtîl?!   L’estero al è un puest dulà che si cjape il soreli, dulà che si fâs sport e no si capis nuie di ce che ti disin

Sbilf savio 2: Ce sturnei! Lu sai jo, che o ai lavorât al SI E SAI…e o ai fat ancje il cors di talian a scuele...non impantanarti, siamo dietro a lavorare,che anitra di tempo...

Pavee 2   O signorut, al  è malât ancje lui...  fûr cume balcons ! E cumò…Ce fasino?!

MADRE NATURA  O sês propite dai svolmenâs  ! Ma si rindiso cont che o vin di metisi in rie???

Sbilf 1  Ma cumò cume cumò, al è normâl cjatâ ator tantis scovacis...e je int che cu lis discjariis e a fat i miliards. A proposit, o varessin juste le buse dal tac di jemplâ intant che al è in feris a Bibion !

Pavee 3: (lant dongje a Madre Natura) Dai... parcè no vatu ancje tu? Un biel girut ti fasares ben e quant che tu tornarâs tu cjatarâs dut in ordin!

Sbilf 2  Tu podaressis la in crosere su un scus di cocule...su e jù pal roju ç...Mi par che la costa crociere e fâs buinis ufiartis...Baste che nol guidi Schettino.!

For  2  OHH si….Sì ..cume il Titanic!...A proposit Madre Natura…ma tu satu nadâ?

MADRE NATURA  : Vonde monadis, no si cjacare di feriis e scovacis o no scovacis, culì o vin un côl di fastidis di comedâ.

Sbilf 1: Just. Fueis dapardut, rics plens di capriçs, scioperos dis âfs, pedoi scjadenâs, cialis che vuelin un festival dut par lôr, furmis che no an voe di fâ nuie, sborcs?? sporcs..

MADRE NATURA E no l'è vonde! Une colombe mi a puartât un comunicât une VOOORE impuartant.(E tire fûr de manie un rodul di cjarte e lu dà al sbilf savio 2)

E jentrin curios le paveute 5 e il sbilf 3

Sbilf savio 2 (al lei il rodul)  Stait contens e legris , prest e sucederâ une robe meraveôse. Preparaisi cu le pâs e le serenitât dal cur. In curt al rivarâ un V punto I punto P punto. 

MADRE  NATURA  Sturnel, si dîs Vip

Pavee 5  Ma ce vuelial dì VIP? Viva I Poleçs???

Sbilf 3  Jo no soi stât al estero, ma o soi simpri une vore atent a lis lesions de teacher, lu sai….VERY IMPORTANT PEOPLE

Pavee 5  Eh… Ma ce figo..dulà atu studiât? Atu fat lis scuelis altis?

Sbilf 3  ma No, o soi stât al campus.. il campus di papavars!

MADRE NATURA Vonde...Papavars!!! E je ore di metisi a fâ alc di bon!!! 

Sbilfs: Nooooooooooo!!!!

E van fûr ducj disperâts

Presentator 

Madre Natura e je une vore in pinsîr par chist VIP che al à di rivâ, pal bosc che nol è plui chel di une volte e pai soi sotans che an il cjaf a nolis. Si fâs mil fisimis...ma soredut, rivaraie a fâ capî a chei michelacci che bisugne ve rispiet pal mont e pe nature? E che o vin di pensâ a ce che o lassin ancje in ereditât ai nestris fîs?

Ma cjalant ben, qualchidun, plui sensibil, si è biel già mitût a fâ alc……. 

SI VIERÇ IL SIPARI 

Musiche Bal

8 Rosutis e paveis e son che fasin la  raccolta differenziata

E jentrin lis Paveis 6 e7 e i sbilfs 1, 2, 3,4

Pavee volenterose  O sin stâts  brafs...E je propite vere che i grancj e varessin di cjapâ esempli dai piçui… (E cjale in stuart  lis paveis grandis)

Pavee 6  Supò canais, chi al è tant ce fâ: muscli su pai lens, vansuns di nolis dai glirs, veris bagnas di rosade….

Pavee volenterose
Invessit di fâ le comandine, judinus ancje tu!! Dal rest e je vere, cui cal sa al fâs, cui che nol sa al comande...

Sbilf 1  No no, Scuse, ma jo  sot de viarte o ai intor une sflaccje…Al è miôr che o torni a durmì.

Sbilf2  Ah sì sì, e satu che jo no mi soi ancjemo usât al cambio de ore!!!  Satu che îr par erôr o ai fat di gulizion dôs voltis??!

Sbilf 3 A proposit, se no mangj, jo no mi môf di cà (Si slisse le panse).Mi volarès un tiramisù …

Sbilf ALERGIC 4  E jo o soi alergic al  bolide etciù…etciù etciù! Bordait vie ducj  chei flors baledets!!

Pavee 7  Jo o ai di là vie, o ai un apuntament cun une ruie par bevi un tajut in centro.
Pavee 6 Mancjarès dume che o vessin di fâ fature par voaltris... E jo mi soi apene piturade lis alis, no volarês migo che o diventi maron cume une tarme???!!!

Pavee volenterose  Nooooooooo come la tarme noooooo. Saveso une robe, cumò o mandi un SMS a Madre Natura par contai dut! Ce rasse di bugjesis!

Pavee 6  Proviti, ti spieti di fûr e ti pesti, comunque no tu puedis parcè che tal bosc nol è cjamp ! AH AH AHHHHH!!!!

Sbilf alergic   Eh cce luggje che le fasês, o sês brobite antibatichis. Etciù etciù

Pavee 7  Frutis, lin vie, anin a fâ une polse su lis rosutis!

Rosutis Noooooooooooo!

Sbilf ALLERGIC 
Ma pussibil che no bodês finile di fâ dut chel bolveron...barblasè, no bues pui!

E van vie ducj agjitâs

Pesentator 

I nestris amjus, ancjemò no si son rindus cont che dume fasint lis robis insieme si po' fâ su alc di grant. E cumò e rive ancje l'istât e cun chel caligo, nissun nol à voe di fâ nie, ma madre natura e je une vore atente e  e professe la detule: Prime si fâs e mior al è. 

Al passe il  CARTEL   ISTÂT

E jentrin dos mariutìnis a timp di musiche

Mar 1  Chist an al è propit cjalt, nomo comari, plui di simpri, no rivi neancje a tirâ flat, che sedi colpe de canicule???

Mar 2  Tâs, o soi saldo che mi fâs le doce e o soi simpri in aghe! No no, l’an cal ven o voi

in montagne.

E jentrin strisinantsi doi caius e dos ruiis 

Cai 1  O sudi cume…cume…un lacai...

Cai 2 …dai moviti, tache il turbo! Al è miôr scjampâ, che culì e an cûr di fanus lavorâ ! 

Cai 1  No….no…. O ai di là a cjase par fâ une gare di velocitât cu le Wii!

Cai 2  O ven ancje jo, spietimiiiii...no sta abandonâmiiiii 

E saltin fûr biel planc

Ruie 1  E Madre Natura che spessee a danus ordins,vip di cà, vip di là, jo no pues plui, e podopo al à ancjemò di nassi chel dal formadi!

Ruie 2  Madre Natura cumò e je che tormente lis sialis, jò o voi a fâ une nadade te roe...

Ruie 1
 Spetimi, che o voi a cjase a cjoli le mirinde...moris, frambue, us di furmie...e di bevi, un bon tai di rosade!!!

Mar 1  
Ce idee, une fieste in piscine? O vignin ancje nô!

Mar 2 O preparin un frappè di melade! No frappè, no party!

 Mar 1  E ûl ancje un pocje di musiche...domanden al grì che al meti dongje la so solite cubie di sunadors...cume a sagre.

Mar 2  Zupes violinisc, farfallis coristis, scussons cui tamburs,carui aes maracas...Anin, al è masse biel!!!

Presentator  Ma le colombe e iere stade clare, al steve par rivâ un vip, ma al rivave ancje l'autun e dume qualchidun si ere ativât e al veve tacât a preparâ alc. E lis fueis??? Plen par dut, un problemon, e in plui al rive ancje il frêt...Di fati l'ARPA e à pruviudût frêt cjan  de France.

Al passe il cartel AUTUN

E ientre madre natura imbufalide cu 5 sbilfs

MADRE NATURA
Alore fruts, il sirop di saut al è pront, i millepiedi e son che pescjn le ue par fâ il most...e vuatris, ce faseiso? E son lis nolis di puartâ tal camarin!

Sbilf 1  Ma dai Madre Natura cuietiti…e cui saressial chist vip, no o vin ancje bisugne di polsâ!!

Sbilf 2  Ma no veso fintremai capît? Al è adiriture un re!

Sbilf 3 Ma se al è un re, parcè no vadial, ce saio jò...in tun puest plui biel, tun albergo di lusso, un cinc stelis… ce vegnial a fâ culì?

Sbilf 4  Cun dut rispiet Madre Natura, ma nô no vin nue cal puedi interessâ a un re! Ce utu mai, o sin cuatri gjats cun doi vasus di marmelade e un par di jets di fueis...

Sbil 5…Di fati mi par une robe ancje a mi. Ma o ai feveât cui nui e mi an spiât che lis stelis e stan studiant cemut metisi te gnot che al rivarâ...e varessin voe di dai il benvignut in tune maniere particolâr… tipo une formasion a... COMETE!

Sbilf 1  Wow….e dilu prime? No sin mico pronts par une personalitât dal gjenar, tu viodarâs ce figurate che o fasarin!!!

Sbilf 2  E se o viargessin dai bed and breakfast? Qualchi frascje,  un frico takeaway?

Sbilf3   Eh sì,  ma bisugne ancje pensâ al so seguit, princips, principessis,  conts, contessis, ancellis, damigellis..damigjanis.. servitut… e i dragos, là ju metino?

Sbilf 4  Viargin un cjanton pes informasions, cussè, quant che il re al rive o saren prons a disi dulà cal a di là, cemut...cussè al disarâ ” Ce brafs chei sbilfuts, tocjarâ fâsi un regal !”

Sbilf5
Un figuron! Ti mpensistu? O larin a finile sul Messaggero.

Sbilf1  O sês brafs, ma di ce che o ai capît, chel cal rive al è un re, ma al è ancje un omp umil, bon di tignì dongje la int, 

Sbilf2   No crot che al vignarâ cun un seguit, ma al sarâ tel miec di int semplice che no varâ bisugne di tantis luagnis.

E van vie ducj  plens di frêt
Presentator 

Ale fin Madre Natura  e je rivade a fâ capî alc a chei svolmenats...l’ autun al sta lassant il puest al invier e ducj e stan preparant il bosc par fâlu diventâ biel pal re.  

Ducj e son agitâs ale idee di vê un vip tal lor bosc...viodin ce che al sucêt!

Al passe il cartel Invier
E jentrin cuatri sbilfs, une fuee, une rusute cu lis scovis, i sacs dis scovacis e le scovacere

Fuee 
O vevin apene netât!!! Nol è pussibil, che robe ca a cjase me e je mancjanse di rispiet pal lavor di chei altris!!!

Sbilf 1
No, al è un tramaç, par me e son chei di chel altri bosc e che peule de mestre ur dà simpri reson a lor!

Rosute    Dai, movesi, nol à timp di piardi. Il timp al cor e il VIP  al sta par rivâ!

Sbilf 2:  Di sigur e saran ancje chei di telefriuli, il nestri bosc al diventarâ famos...a livel mondiâl!!

Sbilf 3: Ti impensistu, mi par di viodi i titui dis trasmissions: “Gno fradi tal bosc dai famôs”..o “Il grant BOSCHELLO” oooo “C’è UN POSTO PER TE”?!

Sbilf 4: Ma ceeee, al sarâ alc di plui serio.... “CHI L’HA  mai visto opur “BISCIA LA NOTIZIA”

Sbilf 1: ..mah, no si sa,intant spessein, che o ven ancje di mondasi e viestisi di fieste....un ninin di ce che si dîs.... 

E jentrin Maria  e Giuseppe  

GIUSEPPE 
Bundì, no o stin cirint un puest par polsâ par un poc. Le me femine e je strache, e spiete un frut e al è masse timp che o sin pe strade…

Fuee   Ehm  alore …un puest…ma par trop timp ? No parceche culì o varessin dot prenotât

Sbilf 2  Sì parceche o sin in spiete di un event une vore important chi tal bosc.  tipo..la notte degli Oscar,  o sarin in  mondovisione! Al sta par rivâ un individuo une vore famôs..
Rosute   Tasistu che al è un segret???!

Sbilf 3 Mah…segret…par me o podin ancje dilu…insome al rive un  vip!

Rosute  Voaltris o saves di sigur ce che al ul dì  vip. Lu san ducj.

MARIA …no…no….jo….no savares! Ce vuelial dì, cui spietaiso?

Sbilf 4
Un important! Un re! O vin bielgià il plen di turisc di dut il mont, saveiso...al è un re...ma mi capiso? O vin dut prenotât, al semee che e vedi di rivâ ancje une delegasion di soreli ievat, mi par che si clamin “I TRE RE MIGI”

Sbilf 1  E saran ancje spetacui di stelis...e an cjatade une posision a pueste ...podopo o vin ancje il cenon, le orchestre  filarmoniche dal bosc che e sunarâ il moir repertori!!!

Sbilf2
Insome dut esaurit. Par tigni ducj o varen di plantâ su ancje un quatri tendis

Sbilf 3   Ce ideone, sul serio tu sês bulo, pecjat che no le ai pensade jo.

Sbilf4
 Anin a disial a Madre Natura!

E van vie lassant Maria e Giuseppe avilits e un poc incantesemâs

GIUSEPPE
  Anin fati coragjo, o cjatarin un puest par fati polsâ.

MARIA 
…il cil no nus bandonerâ…

E saltin fûr dos stelis e ur mostrin le strade

Il sipario si siare e si sintin nome lis vos:

MARIA  Bepi, ferminsi culì , ta chiste capane a polsâ un ninin’…

GIUSEPPE 
Va ben, Marie, culì no i daren fastidi a nissun.

SI viarc il sipario sule nativitât e su ducj i parsonagjos de nestre storie che si gjoldin de nassite, e rivin ancje i re magjos cui lor regai  

Melchiorre: O vin fat un viaç lunc lunc par rivâ fin chi, lant daûr a une stele cule lungje code di lûs, le pui sflandorose dal cîl...

Baldassarre : O ven pasât montagnis altissimis, deserts secs, mars in burascje par rivâ a saludâ il Re dai Re

Gaspare.: O vin imbandonât ducj i nestris lussos, ma nol è un sacrifisi, cumò che o sin denant di Lui, il plui grant . O tornares a scomenciâ il viac cumò, a savè di tornâ culì a viodi i soi voi plens di amôr.

Melchjorre: Al è vignut in pâs. Cjalait ce biel ninin! Cemut si fasial a no volei ben? Glorie al re dai re

Fuee  Ma  al è un frut meraveôs!

MADRE NATURA : E no che no vevin capit…VIP Vignut In Pâs

Rosute  :pense…O jerin cussì cjapâs a fâ lis nestris monadis, egoiscj come il solit, che no ven cjalât dilà dal nestri nâs.

Pavee  Tant di no capì  che baste viargi il cûr par spietâ qualchidun. No coventin tancj lussos, bisugne sei vêrs e volê ben, capî e perdonâ.

STELE  E son propite vignûs di dut il mont, dute le int, ognun cu le so lenghe, culis sos tradisions, insieme par cjantâ lis lodis al  Signor.

STELE 2: VIP Vignut in pâs, Ancje chist an o vin volut  spiegâ cun peraulis semplicis il misteri dal Nadâl e ce che o volen che al resti tal vuestri cûr alè che lis robis bielis no fasin tante cunfusion 

STELIS  Bon  Nadâl a ducj!

